
Penetapan harga kediaman 
mampu milik oleh kerajaan pada 
RM300,000 dengan keluasan mi-
nimum 900 kaki persegi adalah 
berpatutan bagi kebanyakan dae-
rah di Malaysia.

Presiden Pertubuhan Aki-
tek Malaysia, Datuk Ar Ezumi 
Harzani, berkata harga semasa 
kediaman mampu milik untuk 
beberapa lokasi di bandar dilihat 
sepadan dengan kos pembinaan, 
berdasarkan saiz yang ditetapkan 
kerajaan. 

Bagaimanapun, katanya, fak-
tor kos harga tanah dan kos pe-
matuhan peraturan yang tinggi 
di bandar utama seperti Kuala 
Lumpur dan Pulau Pinang, boleh 
menjejaskan kemampuan pemaju 
untuk melaksanakan pembinaan 
perumahan pada saiz dan harga 
sedemikian.

“Kementerian Perumahan dan 
Kerajaan Tempatan (KPKT) serta 
kerajaan negeri perlu mengkaji 
dengan lebih teliti kenaikan kos pe-
matuhan peraturan merangkumi 
premium tanah, caj pembangunan, 
bayaran yuran pelan dan wang ta-

bung infrastruktur.
“Selain itu, deposit 

pembinaan, permit 
kerja tanah, de-

posit utiliti, 
s u m b a n g a n 

pembangunan utiliti, serahan ta-
nah untuk pembangunan utiliti, 
pembinaan jalan, parit, kawasan 
takungan air, bayaran kos permo-
honan strata kos lesen pemaju dan 
pelbagai bayaran lain yang meny-
ebabkan peningkatan kos pembi-
naan juga wajar dilihat semula,” 
katanya pada temu bual menerusi 
e-mel bersama BH.

Mengulas lanjut, Ezumi ber-
kata, kos pematuhan yang tinggi 
dan jualan lembap menyebabkan 
banyak pemaju hartanah men-
angguhkan projek perumahan 
mampu milik.  

Beliau berkata, dari sisi lain 
membabitkan sudut kewangan 
dan kestabilan pendapatan peng-
guna adalah penentu sama ada 
kediaman mampu milik dapat di-
miliki atau sebaliknya.

Katanya, bagi kediaman 
RM300,000 dengan deposit 10 pera-
tus dan kadar faedah 4.5 peratus, 
ia akan menyaksikan ansuran 
bulanan sekitar RM1,700 untuk 
tempoh 20 tahun. 

“Akhirnya, bukan harga yang 
penting, tetapi lokasi dan kawasan 
yang menyediakan peluang peker-
jaan serta ruang pembangunan 
sosioekonomi menjadi penentu 
kepada harga.

“Bagi isi rumah dengan pen-
dapatan tidak menentu berikutan 
ketidakstabilan pekerjaan, harga 
RM300,000 boleh dilihat sesuatu 
yang tidak mampu dimiliki,” ka-
tanya.

Justeru, beliau menegaskan, 
kerajaan dan pemaju perlu mem-
pertimbangkan pembangunan 
bercampur untuk plot kediaman 
bagi menyediakan lebih banyak 
pekerjaan serta peluang pernia-
gaan dalam kejiranan.

“(Pembangunan) moden dan 
reka bentuk bersepadu dengan 
kemudahan seperti TADIKA, se-
kolah, hospital, kedai, pejabat dan 
pengangkutan awam harus dibina 
di kompleks bersepadu. Ini boleh 
menyelesaikan masalah perhu-
bungan (pengangkutan) dan isu 
tanah.

“Dengan kemudahan berse-
padu ini, penduduk tidak lagi 
bergantung pada kenderaan per-
sendirian. 

“Ia dapat menyelesaikan isu 
jalan dan masalah parkir, sekali 
gus menurunkan kos pembinaan 
10 hingga 20 peratus.

“Ia juga membolehkan penggu-
naan tanah dioptimumkan dan 
menjimatkan kos tanah bagi pem-
bangunan kediaman mampu mi-
lik sebanyak 30 peratus daripada 
harga jualan,” katanya.

Dalam perkembangan sama, 
Ezumi berkata, kerajaan perlu 
menyediakan insentif tertentu 
kepada pemaju hartanah untuk 
membina kediaman mampu milik 
mengikut kehendak dan kemam-
puannya bagi mengelak jumlah pe-
rumahan berkualiti rendah yang 
tidak terjual terus bertambah.

Katanya, masih ada ruang 
penambahbaikan bagi memasti-
kan kediaman mampu milik di-
bangunkan di Malaysia memiliki 
kualiti dan standard yang diha-
rapkan.

“Saya percaya mekanisme ha-
rus diubah oleh kerajaan. Daripa-
da ‘memaksa’ pemaju membina 
kediaman kos rendah untuk me-
menuhi objektif kerajaan, adalah 
lebih baik jika insentif tertentu di-
sediakan untuk pemaju membina 
kediaman mampu milik mengikut 
acuan mereka,” katanya.

